
山海经名句

 

1.
博父国在聂耳东，其为人大，右手操青蛇，左手操黄蛇。邓林在其东，
二树木。一曰博父。

2.又北二百里，曰沂山般水出焉，而东流注于河。

3.
北海之内，有山，名曰幽都之山，黑水出焉。其上有玄鸟、玄蛇、玄豹
、玄虎、玄狐蓬尾。有大玄之山。有玄丘之民。有大幽之国。有赤胫之
民。

4.
大荒之中，有衡石山、九阴山、洞野之山，上有赤树，青叶赤华，名曰
若木。

5.有兽，左右有首，名曰屏蓬。

6.又东南三十里，曰婴<石垔>之山，其上多松柏，其下多梓櫄。

7.旄马，其状如马，四节有毛。在巴蛇西北，高山南。

8.
凡薄山之首，白甘枣之山至于鼓镫之山，凡十五山，六千六百七十里。
历儿、冢也，其祠礼：毛，太牢之具，县以吉玉。其余十三者，毛用一
羊，县婴用桑封，瘗而不糈。桑封者，桑主也，方其下而锐其上，而中
穿之加金。

9.

又东南一百十里，曰洞庭之山，其上多黄金，其下多银铁，其木多柤梨
橘櫾，其草多葌、蘪芜芍药芎藭。帝之二女居之，是常游于江渊。澧沅
之风，交潇湘之渊，是在九江之间，出入必以飘风暴雨。是多怪神，状
如人而载蛇左右手操蛇。多怪鸟。

10.
又西二百里，曰符惕之山，其上多棕枬，下多金玉。神江疑居之。是山
也，多怪雨，风云之所出也。

11.
又北百一十里，曰边春之山，多葱、葵、韭、桃、李。杠水出焉，而西
流注于泑泽。有兽焉，其状如禺而文身，善笑，见人则卧，名曰幽鴳，
其鸣自呼。

12.
大荒之中，有龙山，日月所入。有三泽水，名曰三淖，昆吾之所食也。

13.
又南三百里，曰栒状之山，其上多金玉，其下多青碧石。有兽焉，其状
如犬，六足，其名曰从从，其鸣自詨。有鸟焉，其状如鸡而鼠毛，其名
曰{此虫}鼠，见则其邑大旱。水出焉。而北流注于湖水。其中多箴鱼，
其状如儵，其喙如箴，食之无疫疾。

14.三苗国在赤水东，其为人相随。一曰三毛国。

15.
又东二十里，曰和山。其上无草木而多瑶碧。实惟河之九都。是山也，
五曲，九水出焉，合而北流注于河，其中多苍玉。吉神泰逢司之，其状
如人而虎尾，是好居于萯山之阳，出入有光。泰逢神动天地气也。

16.伯夷父生西岳，西岳生先龙，先龙是始生氐羌，氐羌乞姓。

17.有寒荒之国。有二人女祭、女薎。

18.
又西二百里，至刚山之尾。洛水出焉，而北流注于河。其中多蛮蛮，其
状鼠身而鳖首，其音如吠犬。

19.
又东北百五十里，曰骄山，其上多玉，其下多青雘，其木多松柏，多桃
枝钩端。神围处之，其状如人面。羊角虎爪，恒游于雎漳之渊，出入有
光。

20.
大荒之中，有山名朽涂之山，青水穷焉。有云雨之山，有木名曰栾。禹
攻云雨。有赤石焉生栾，黄本，赤枝，青叶，群帝焉取药。

21.有嬴民，鸟足，有封豕。

22.雷泽中有雷神，龙首而人头，鼓其腹。在吴西。

23.国在流沙外者，大夏、竖沙、居繇、月支之国。

24.河水出焉，而南流注于无达。

25.
又东南五十里，曰高前之山，其上有水焉，甚寒而清，帝台之浆也，饮
之者不心痛。其上有金，其下有赭。

26.三桑无枝，在欧丝东，其木长百仞，无枝。

27.有夏州之国。有盖余之国。

28.
又北五百里，曰碣石之山。绳水出焉，而东流注于河，其中多蒲夷之鱼
。基上有玉，其下多青碧。

29.东荒之中，有山名曰壑明俊疾，日月所出。有中容之国。

30.无肠之国在深目东，其为人长而无肠。

31.
大荒之中，有山名曰日月山，天枢也。吴姖天门，日月所入。有神，人
面无臂，两足反属于头山，名曰嘘。颛顼生老童，老童生重及黎，帝令
重献上天，令黎邛下地。下地是生噎，处于西极，以行日月星辰之行次
。

32.大荒之中，有山名曰融天，海水南入焉。

33.禹所积石之山在其东，河水所入。

34.又北水行五百里，至于雁门之山，无草木。

35.
又北二百里，曰空桑之山，无草木，冬夏有雪。空桑空桑之水出焉，东
流注于虖沱。

36.右西经之山，凡七十七山，一万七千五百一十七里。

37.
又东五百里，曰发爽之山，无草木，多水，多白猿。汎水出焉，而南流
注于勃海。

38.有北狄之国。黄帝之孙曰始均，始均生北狄。

39.大荒之中，有山名曰合虚，日月所出。

40.有草焉，名曰薲草，其状如葵，其味如葱，食之已劳。

41.
又西二十里，曰复州之山，其木多檀，其阳多黄金。有鸟焉，其状如鸮
，而一足彘尾，其名曰跂踵，见则其国大疫。

42.又东三百五十里，曰贲闻之山，其上多苍玉，其下多黄垩，多涅石。

43.
大荒之中，有山名曰先槛大逢之山，河济所入，海北注焉。其西有山，
名曰禹所积石。

44.
大荒之中，有山名曰北极天柜，海水北注焉。有神，九首人面鸟身，名
曰九凤。又有神衔蛇衔操蛇，其状虎首人身，四蹄长肘，名曰强良。

45.范林方三百里，在三桑东，洲环其下。

46.
又西三百五十里，曰天帝之山，多棕枬；下多菅蕙。有兽焉，其状如狗
，名曰溪边，席其皮者不蛊。有鸟焉，其状如鹑，黑文而赤翁，名曰栎
，食之已痔。有草焉，其状如共葵，共其臭如蘼芜，名曰杜衡，可以走
马，食之已瘿。

47.汉水出鲋鱼之山，帝颛顼葬于阳，九嫔葬于阴，四蛇卫之。

48.
又北百二里，曰上申之山，上无草木，而多硌石，下多榛楛，兽多白鹿
。其鸟多当扈，其状如雉，以其髯飞，食之不眴目。汤水出焉，东流注
于河。

49.
大荒之中，有山名曰成都，载天。有人，珥两黄蛇，把两黄蛇，名曰夸
父。后土生信，信生夸父。夸父不量力，欲追日景，逮之于禺谷。将饮
河而不足也，将走大泽，未至，死于此。应龙已杀蚩尤，又杀夸父，乃
去南方处之，故南方多雨。

50.
又西二百六十里，曰邽山。其上有兽焉，其状如牛，蝟毛，名曰穷奇，
音如獆狗，是食人。蒙水出焉，南流注于洋水，其中多黄贝；嬴鱼，鱼

身而鸟翼，音如鸳鸯，见则其邑大水。

51.
又东三百五十里，曰箕尾之山，其尾踆于东海，多沙石。汸水出焉，而
南流注于淯，其中多白玉。

52.
又西五十五里，曰泾谷之山。泾水出焉，东南流注于渭，是多白金白玉
。

53.又东四百里，曰句汸之山，无草木，多金玉。

54.
又北百八十里，曰白马之山，其阳多石玉，其阴多铁，多赤铜。木马之
水了出焉，而东北流注于虖沱。

55.
又东十里，曰良馀之山。其上多榖、柞，无石。馀水出于其阴，而北流
注于河；乳水出于其阳，而东南流注于洛。

56.
又西一百九十里，曰騩山，其上多玉而无石。神耆童居之，其音常如钟
磬。其下多积蛇。

57.南次三山之首，曰天虞之山。其下多水，不可以上。

58.
又西南二百里，曰发视之山，其上多金玉，其下多砥砺。即鱼之水出焉
，而西流注于伊水。

59.长股之国在雄常北，披发。一曰长脚。

60.
又东三十里，曰鲵山，鲵水出于其上，潜于其下，其中多美垩。其上多

金，其下多青雘。

61.
又西百二十里，曰浮山，多盼木，枳叶而无伤，木虫居之。有草焉，名
曰薰草，麻叶而方茎，赤华而黑实，臭如蘼芜，佩之可以已疠。

62.有黑齿之国。帝俊生黑齿，姜姓，黍食，使四鸟。

63.又北百二十里，曰松山。阳水出焉，东北流注于河。

64.爰有淫水，其清洛洛。

65.
又北三百里，曰神囷之山，具上有文石，其下有白蛇，有飞虫。黄水出
焉，而东流注于洹；滏水出焉，而东流注于欧水。

66.
又东百三十里，曰光山，其上多碧，其下多木。神计蒙处之，其状人身
而龙首，恒游于漳渊，出入必有飘风暴雨。

67.
西海之外，大荒之中，有方山者，上有青树，名曰柜格之松，日月所出
入也。

68.
又东南三十五里，曰从山，其上多松柏，其下多竹。从水出于其上，潜
于其下，其中多三足鳖，枝尾，食之无蛊疫。

69.
又东一百五十里，曰夫夫之山，其上多黄金，其下多青雄黄，其木多桑
楮，其草多竹、鸡鼓。神于儿居之，其状人身而身操两蛇，常游于江渊
，出入有光。

70.潢水出桂阳西北山，东南注肄水，入敦浦西。

71.又北二百三十里，曰小咸之山，无草木，冬夏有雪。

